
Depi retour milti-parti dan Sesel, e
avek formasyon SNP, lopozisyon in
tou-l-tan travay pou ed nou pei

retourn dan en leta kot nou pep ek nou
lekonomi i prospere. Napa kalite propo-
sizyon ki SNP pa’n fer pou ed sa pei avans
pli devan. Nou’n ganny imilye, maltrete,
kalonmnye e menm ganny deklare koman
bann dimoun ki pa konn nanryen. Me
ozordi tou Seselwa i war tre byen ki pan-
dan tou sa bann lannen SNP tya pe fer en
sel keksoz: Nou tya pe donn lide lo ki man-
nyer pou fer nou pei avanse. SNP in
touzour pe fer propozisyon lo ki mannyer
pou diriz Seselwa ver en bon lavenir. Dan
nou Konvansyon Dimans, atraver tenm
‘SNP: Leading the way for Seychelles’, nou
pou montre ankor enn fwa ki nou annan
lide lo ki mannyer pou donn nou pep en
vre lavenir e tou konfyans dan demen.

Donn Sesel Direksyon
Premye eleman ki tou dimoun i bezwen gard
an-tet se ki mannyer SNPti debout kont en
sistenm parti inik pou fer Sesel rantre dan en
sistenm milti-parti anba en nouvo
Konstitisyon ki garanti drwa sak sitwayen.
SNPin debout e akoz nou’n montre nou
determinasyon, ozordi Seselwa i kapab
eksprim zot dan en fason pli lib, malgre i
annan ankor en gran lalit pour nou anmennen.
Letan nou’n donn lide e debout kont en sis-
tenm dominer, nou’n ede anmenn sa transfor-
masyon ki Sesel ti bezwen. 

Transformasyon sistenm Zidisyer
Dan sa travay, nou’n osi ede pou transform
nou sistenm Zidisyer. Ozordi nou trouv en
zidisyer ki pli pare pou pran zot lendepandans
e menm donn zizman kont gouvernman. Pour
premye fwa dan listwar nou pei tou mazistra i
Seselwa. Si SNP pa ti debout byen for, zan-
men en tel sitiasyon ti pou arive. Lazistis pe

vin pli pre avek nou dimoun, e Seselwa i
komans konpran ki i pa devret viv dan lafrey-
er, me ki plito zot kapab defann zot drwa
devan lakour. Ka Mr. Alain Ernesta kont
Gouvernman ek Komisyonner lapolis, kot in
ganny peye domaz i en ka kler ki montre ki
kalite viktwar SNP in ed Sesel ranporte.

Transformasyon nou lekonomi
SPPF ti tou-l-tan kwar dan en lekonomi kon-
trole. Sa in anmenn ‘black market’, komodite
manke dan laboutik, ek bokou lezot soufrans.
SNPti tou-l-tan dir ki louvertir nou lekonomi
pou rezourd problenm ekonomik e ki sa pou
fer ‘black market’ disparet. Letan nou ti dir
liberaliz lekonomi, SPPF ti riy nou. Ozordi ki
nou war? SPPF pe pran lide SNP e tay avek.
Malerezman zot pa tro kwar dan sa ki zot pe
fer e se pour sa ki nou pep pe viv dan gran

soufrans avek en pri lavi vreman ekzorbitan.
SNPi la pou travay pour Sesel. Nou pa gard
nou lide pour nou menm, me plito nou partaz
li akoz prensip SNP in touzour ‘Sa ki bon
pour Sesel, i bon pour SNP.’Nou dan poli-
tik pou amelyor lavi lepep Seselwa.

SNP - Touzour devan pour Sesel
Seselwa, parti politik ki pe debout lo zot kote
ozordi se pa lot ki SNP. SPPF in sanz son non
pour ou pa rekonnet li. Letan sa bann dimoun
pe rod vin bat ou latet, SNP pe travay serye e
pe rod nouvo fason pou devlop sa pei ki nou
tou nou kontan. Dimans dan nou
Konvansyon, SNPpou ankor enn fwa montre
ki nou kontan sa pei e nou pou donn tou lide
pour son devlopman. Nou anvi war en pei kot
Seselwa i viv dan prosperite, laliberte ek
konesans. SNPi ou zanmi. Annou sanz Sesel.

Konvansyon SNP 2009

SNP: Leading the way for Seychelles

SNP i envit tou manm
Konvansyon Aniel  

Dimans le 8 Novanmn, 2009,
apartir 3pm dan 

Sant Konferans Enternasyonnal.
OU PREZANS I TRE ENPORTAN.

Kontakte ou reprezantan distrikt 
pour plis detay lo tou laranzman

‘Call me’: Madanm CEO
Apre ki in byen debourye e zwe byen son
rol, ozordi pti Kato Nosy Be i koz labous
byen. Letan i koz ek bann manm SPPF,
enkli bann senyor, i pa mank lokazyon pou
dir ‘Koman CEO Maison du Peuple’. Tit i
vreman rantre dan latet serten vit! Monte i
gou. Tasyon letan ou desann ou mank mars
e kraz figir! Natir SPPF sa! ‘Ask Sylvie!’

‘When you live in a glasshouse...’
SPPF i kontan anmenn zanfan bann dirizan
lopozisyon dan zot bann zournal. Lo nou
kote dan SNP, nou annan zis sa pou dir zot:
get byen otour zot avan zot fer sa, akoz dan
zot kan i annan ase lokipasyon. Lo internet

i annan ase portre touni zanfan zot sef. Si
nou ti enterese pou anmenn zanfan dan
politik ti pou annan tro bokou pour nou
ekri lo la. Alor, parey Bob Marley i dir,
‘When you live in a glasshouse, don’t
throw stones!’

Seselwa pe soufer, Sef pe relax
Pandan ki Seselwa pe kontinyen trimouse
e soufer sa pri lavi tro ser, Gran Sef li ti
deside al get paryaz loto Formula One Abu
Dhabi! I ti glise sorti Sesel byen trankil e al
kot son bann dalon. La nou aprann ki Zil
Curieuse i dan en ‘deal’ avek Arab. In ler
pour tou keksoz vin kler. Sa ki vreman tris
se sak fwa Arab i ganny gro bout, Sesel i
ganny en gout. Omwen tret nou koman en
seval e donn nou plis ki 100 milyon dolar!

PAS PARTOU

I ankor malere ki keksoz i ganny garde
kasyet dan sa pei. Nou ganny dir tou
keksoz i ok, kan deryer ledo, en lot zist-

war i ganny rakonte. Minister Finans pe
dir ki Air Seychelles i bezwen 30 milyon
roupi deswit sankwa i riske aret anvole.

Sa lenformasyon ti ganny devwale dan kon-
ferans lapres avek IMF Sanmdi pase swivan
kestyon Lopozisyon. Me i resanble ki zot pe
kontinyen kasyet sa lenformasyon lo SBC. I
menm resanble ki zot pa pou pas sa konferans
lapres akoz bokou lezot keksoz ti osi ganny
dir. Sanmenm sa louvertir ki Mr. Michel i koz
lo la?

Zot pe dir si gouvernman pa donn Air
Seychelles sa larzan, swa i pou fermen,
oubyen rod en lakonpannyen pou aste par,
oubyen i pou ganny vann. 

Nou espere ki bann travayer sa lakonpan-
nyen i ganny donn lenformasyon lo sa size. I
pa normal pou les dimoun dan dout lo size zot
lavenir. Si zafer i sal, les dimoun konnen pour
zot kapab pran en desizyon konsernan zot
lavenir. Apre tou, zot osi, zot annan fanmiy e
zot bezwen sekirite lanplwa pou nobou met
keksoz lo lasyet zot zanfan.

Lo kote SNP, nou swete ki Air Seychelles i
ava trouv en solisyon e ki tou sa bann Seselwa
i ava kapab kontinyen travay. Dan sa letan dir,
i pa en opsyon fasil pou ganny en lot plas
travay. Nou profite pou salye devosyon bann
travayer Air Seychelles.

Sef Misyon IMF, Mr. Paul Mathieu
in fer en keksoz brav, ki SPPF zan-
men pou annan kouraz fer. In

admet piblikman ki gras a kontribisyon
SNP koman en parti lopozisyon respon-
sab, reform makro ekonomik Sesel pe
deroul ase byen.

SNP in touzour fer bann kontribisyon
valab dan fason pour nou pei al pli devan.
Se gras a bokou nou bann lide liberal ki
Sesel ozordi in sorti dan sa trou kot SPPF
ti’n met nou. Apre ki zot ti gognard Msye
Ramkalawan e apel li msye konvertib,
finalman zot in aksepte lide flot nou roupi.  

Apre ki SNP in lager kont sa move sis-
tenm retansyon ek ekzanpsyon, ozordi

gouvernman pe ranmas plis larzan avek
bann envestiser. Nou’n osi fors labolisyon
lalwa ki ti kriminaliz posesyon deviz
etranzer. Ozordi Sesel pe vwar rezilta sa
polisi SNP. 

I annan lezot mezir parey kreasyon
Tender board e prosedir lo ki mannyer kon-
tra dan gouvernman i ganny donnen ki
ozordi pe port fri e pe ede koup lo koripsy-
on dan gouvernman. Tou sa bann lide se
SNP ki ti promouvwar. 

Me pli enportan SNP in asir stabilite
politik dan nou pei, kontrerman avek
SPUP ki ler i ti dan lopozisyon, zot ti met
bonm avek dife partou.SNP i pare pou
diriz sa pei. Seselwa in fini aksepte sa.

Granmoun i dir en leopard zanmen
pour sanz son tas! Kan SBC ti
sanz son ‘management’ an Oktob,

bokou dimoun ti pe swete ki keksoz dan sa
lorganizasyon ti a sanze! Me ki nou vwar? 

Regard sa ki ti arive wikenn pase. SBC ti
donn lenpresyon son bann telespektater ki
manm SNP pour Bel Air, Norbert Loizeau ti
refize al marse dan son distrik avek msye
Michel. Sa ki SBC  pa ti dir se ki Onorab
Loizeau pa ti ganny envite ouswa enformen
lo sa vizit. Sa ti en vizit politik akoz SPPF i
anvi repran Bel Air. (Lo map, Mr. Michel!)

Akoz ki Minis Meriton ki Manm Komite
Santral pour Bel Air ti la, tandi ki MNA li i pa
ganny enformen? Se sa problenm SPPF avek
James Michel. Zansla pa senser ditou! Tou
keksoz i ganny fer pour rezon politik.
Antretan dan Bel Air, SPPF pe met Agricole
ater e Mrs. Luther ki pe tap tou pour sa tyak!

O-komansman lannen letan Mrs
Maryse Berlouis ti CEO kot
Minister Lasante, i ti promet tou

travayer ki pa pran okenn ‘sick leave’ ki
zot non pou al dan en gran lotri e pri ti
pour en loto nef. Depi sa bann travayer
pa’n tann nanryen ankor lo sa size. Alor
zot pe demande ki pe arive avek sa lotri?

I kler ki sa ti zis en bat latet. Lekel ki pou
reponn kestyon bann travayer? Eski fodre
kestyon i al dan Lasanble e tou dimoun i
ava antann sa lo radyo? Ki mannyer nou
konpran Minis i dir li i pa’n promet personn
lotri loto e sa ki’n soz son soz ya soz
limenm! Sanmenm zot pe zour kanmarad?

Nou Pou Touzour La Pour ZotSNP

Oli sa lotri pour loto?

Problenm kot Air Seychelles

Kot seminar Labank Santral, Dr. Ramados ti
dir ki avan reform sel parol ki ou ti tande sete
‘NAPA’, e ki la ozordi i annan. Be si ti napa
dir lepep Seselwa kote li i ti gannyen? Iti osi
gele apre ki i ti’n lis Mr. Michel. I menm dir
pre pour li ‘bankrupt’. Sa en vre ‘donner ...’

Ramados pe gele!

IMF i rekonnet Lopozisyon

Leopar pa zanmen sanz tas!
K ankan ti pas andeor batiman

Lasanble Nasyonal. Lager ti
menm pros pour deklare, si pov

PS pa ti gard son sanfrwa. Sete Mekredi
pase ki en Onorab Charles De
Commarmond byen araze ti apros
Sekreter Prensipal pour Devlopman
Nasyonal, Christian Lionnet e komans
ensilte li akoz swadizan en lakaz ki son
Minister ti’n pran avek distrik Cascade.

Se la kot SNP in touzour annan rezon. Sa
zwe politik fodre retire dan polisi partaz
lakaz. Tandi ki MNA SPPF i kapab vin lager
lakaz andeor Lasanble, bann MNA SNP i zis
tande lakaz dan distrik kot zot in ganny elek-
te in ganny partaze. 

SNP i propoze ki lalis priyorite lakaz i vin
en dokiman piblik ki tou dimoun dan lotorite
e ki konsernen avek sa ki pe arive dan distrik
i ganny akse avek. Latransparans silvouple!

Kankan lakaz Deco


